
ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 

ᓄᓇᕗᑦ ᒐᕙᒪᒃᑯᖏᑦ ᐅᖃᖅᖢᑎᒃ ᓇᓗᓇᐃᖅᓯᕗᑦ ᓄᖑᔪᐃᑦᑐᒧᑦ ᐊᑐᐊᒐᕐᓄᑦ 

ᐅᖃᖅᓯᒪᔪᒥᒃ 

ᐃᖃᓗᐃᑦ, ᓄᓇᕗᑦ (ᔫᓂ 6, 2012) – ᓄᓇᕗᑦ ᒐᕙᒪᖓ ᐅᓪᓗᒥ ᐅᖃᖅᖢᑎᒃ ᓇᓗᓇᐃᖅᓯᖅᑲᐅᕗᑦ ᓄᖑᔪᐃᑦᑐᒧᑦ ᐊᑐᐊᒐᕐᓄᑦ ᐅᖃᖅᓯᒪᔪᒥᒃ 

ᕿᓂᖅᑐᒥᒃ ᑲᔪᓯᑎᑦᑎᔪᒪᓪᓗᓂ ᓇᓕᒧᒌᒃᑐᒥᒃ ᐊᑐᖅᑕᐅᓇᔭᖅᑐᒥᒃ ᓄᖑᔪᐃᑦᑐᒥᒃ ᐅᔭᕋᖕᓂᐊᕐᓂᕐᒧᑦ. ᑖᓐᓇ ᐊᑐᐅᒐᕐᓄᑦ ᐅᖃᖅᓯᒪᔪᖅ 

ᐋᖅᑭᒃᓱᖅᑕᐅᓚᐅᖅᐳᖅ ᑕᖅᑭᒐᓴᖕᓄᑦ ᐅᖃᖃᑎᖃᖅᑐᖃᖃᑦᑖᓪᓚᓚᐅᖅᖢᓂ, ᖃᐅᔨᓴᖅᑐᖃᖃᑦᑖᓪᓚᓚᐅᖅᖢᓂ ᐅᖃᖃᑎᒌᒍᑎᒋᖃᑦᑕᓚᐅᖅᖢᒍᓗ. 

“ᒐᕙᒪᒃᑯᑦ ᓄᖑᔪᐃᑦᑐᒧᑦ ᐊᑐᐊᒐᕐᓄᑦ ᐅᖃᖅᓯᒪᓂᖓᑦ ᐱᒋᐊᕐᕕᖃᖅᐳᖅ 6-ᓄᑦ ᐊᑐᖅᑕᐅᕙᒃᑐᓄᑦ ᓄᖑᔪᐃᑦᑐᒥᒃ ᐱᕙᓪᓕᐊᑎᑦᑎᓂᕐᒧᑦ ᑖᒃᑯᐊᓗ 

ᐋᖅᑭᒃᓯᒪᓕᖅᑎᑕᐅᓚᐅᖅᓯᒪᓪᓗᑎᒃ 2007-ᒥ, ᐃᓕᓴᖅᓯᒋᓪᓗᓂᓗᑦᑕᐅᖅ ᒪᓕᒋᐊᖃᕐᓂᕐᒧᑦ ᐱᔪᓐᓇᐅᑎᓕᖕᓂᒃ ᐃᓕᔭᐅᓯᒪᔪᓂᒃ 

ᐃᓂᖃᖅᑎᑕᐅᕙᒌᖅᑐᓂᒃ, ᐃᓚᒋᔭᐅᓪᓗᑎᒃ ᐋᖅᑭᒃᓯᒪᓕᖅᑎᑕᐅᓚᐅᖅᓯᒪᔪᑦ ᐆᒧᖓ, ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ,” ᑕᐃᒪᓐᓇ ᐲᑕ 

ᑕᑉᑑᓇ, ᒥᓂᔅᑕᕆᔭᐅᔪᖅ ᐱᕙᓪᓕᐊᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐅᖃᖅᖢᓂ. “ᓇᓗᙱᑦᑎᐊᕋᓱᖃᑦᑕᕐᓂᐊᖅᑐᒍᑦ ᖃᓄᑐᐃᓐᓇᖅ 

ᐋᖅᑭᒃᓯᒪᓕᖅᑎᑕᕗᑦ ᐃᑲᔪᖅᑐᐃᓂᖏᓐᓂᒃ ᖁᐊᖅᓵᕐᓇᙱᑦᑐᒃᑯᑦ ᑲᒪᒋᔭᖃᕈᓐᓇᖅᑐᒃᑯᓪᓗ ᐱᕙᓪᓕᐊᑎᑦᑎᓂᕐᒥᒃ ᐱᑎᑦᑎᕙᒃᑐᓂᒃ ᐊᖏᔪᒻᒪᕆᖕᒥᒃ 

ᑲᔪᓰᓐᓇᕈᓐᓇᖅᑐᓂᒡᓗ ᐱᕚᓪᓕᕈᑕᐅᓇᔭᖅᑐᓂᒃ ᓄᓇᕗᒻᒧᑦ ᖃᓄᐃᓕᑎᑦᑎᙱᑦᑎᐊᕐᓗᓂ ᐊᕙᑎᑦᑎᓐᓂᒃ.” 

ᐊᑐᐊᒐᕐᓄᑦ ᐅᖃᖅᓯᒪᔪᖅ ᓴᖅᑭᔾᔪᑎᖃᖅᓯᒪᕗᖅ ᐱᓕᕆᐊᖑᓯᒋᐊᕐᓂᑯᓂᑦ 2007-ᖑᑎᓪᓗᒍ ᓴᖅᑭᑎᑕᐅᓪᓗᓂ ᐅᓇ, ᐸᕐᓇᐅᑏ: ᑐᙵᕕᒋᔭᐅᔪᖅ 

ᓯᕗᓂᒃᓴᒧᑦ, ᓄᓇᒥᐅᑕᕐᓂᒃ ᕿᓂᕐᓂᕐᒧᑦ ᐅᔭᕋᕐᓂᐊᕐᓂᕐᒧᓪᓗ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ ᐋᖅᑭᒃᓱᖅᑕᐅᓂᖏᓐᓄᓪᓗ ᓄᓇᕗᑦ ᒐᕙᒪᒃᑯᖏᑕ 6-

ᖑᔪᑦ ᐊᑐᖅᑕᐅᖃᑦᑕᕋᔭᖅᑐᑦ ᓄᖑᔪᐃᑦᑐᒧᑦ.  

ᒐᕙᒪᒃᑯᑦ ᐱᔭᕇᖅᓯᓚᐅᖅᑐᑦ ᖃᐅᔨᓴᕐᓂᕐᒥᒃ ᒪᓕᒋᐊᖃᖅᑐᓄᑦ ᐊᐅᓚᑦᑎᔾᔪᑕᐅᓇᔭᖅᑐᓄᓪᓗ ᑲᒪᒋᔭᒃᓴᓄᑦ ᐱᓪᓗᐊᑕᕐᓄᓪᓗ ᐃᓱᒪᒋᔭᒃᓴᓄᑦ 

ᐃᓱᒫᓘᑎᒃᓴᓄᓪᓗ ᐱᔾᔪᑎᖃᖅᑐᓄᑦ ᓄᖑᔪᐃᑦᑐᒥᒃ ᐱᕙᓪᓕᐊᑎᑦᑎᓇᔭᕐᓂᕐᒥᒃ ᑕᒫᓂ ᓄᓇᑦᑎᓐᓂ ᕕᕗᐊᕆ 2011-ᖑᑎᓪᓗᒍ, 

ᑲᔪᓯᑎᑦᑎᓚᐅᖅᖢᑕᓗ ᑭᒃᑯᑐᐃᓐᓇᓂᒃ ᐅᖃᖃᑎᖃᕐᓂᕐᓂᒃ ᓄᖑᔪᐃᑦᑐᒧᑦ ᒫᑦᓯᐅᑎᓪᓗᒍ ᐄᐳᕉᑎᓪᓗᒍᓗ 2011-ᒥ.  

“ᑐᙵᕕᖃᖅᑎᑕᐅᓪᓗᓂ ᖃᐅᔨᓴᕐᓂᕐᒥᒃ ᑐᓴᓚᐅᖅᑕᑦᑎᓐᓄᓪᓗ ᐅᖃᖃᑎᒌᖕᓂᕆᔭᐅᔪᓂ ᑖᒃᑯᐊ ᒐᕙᒪᒃᑯᑦ ᐋᖅᑭᓯᓕᓚᐅᖅᑐᑦ ᐊᑐᐊᒐᕐᓄᑦ 

ᐅᖃᖅᓯᒪᔭᒥᓂᒃ ᓄᖑᔪᐃᑦᑐᒧᑦ ᐃᓱᒪᒋᔭᒃᓴᓄᑦ,” ᑕᐃᒪᓐᓇ ᑕᑉᑑᓇ ᐅᖃᖅᖢᓂ. “ᑖᓐᓇ ᐊᑐᐊᒐᕐᓄᑦ ᐅᖃᖅᓯᒪᔪᖅ ᐃᓕᓴᖅᓯᕗᖅ ᓄᖑᔪᐃᑦᑐᒥᒃ 

ᐅᔭᕋᖕᓂᐊᕐᓂᖅ ᐃᓱᒫᓘᑕᐅᖃᑦᑕᕐᓂᖓᓂᒃ ᐃᓚᖏᓐᓄᑦ ᓄᓇᕗᒻᒥᐅᓄᑦ, ᑭᓯᐊᓂᑦᑕᐅᖅ ᑕᒪᓐᓇ, ᐊᐅᓚᑕᐅᑦᑎᐊᕈᓂ, ᐱᕚᓪᓕᖅᑎᑦᑎᔪᓐᓇᕐᒥᔪᖅ 

ᓄᓇᑦᑎᓐᓄᑦ.”  

ᑐᓴᖅᑕᖃᒃᑲᓐᓂᕈᒪᒍᕕᑦ ᐅᓇ ᑕᑯᔭᖅᑐᕐᓗᒍ: www.uranium.gov.nu.ca  

### 
 

ᐃᓚᓕᐅᑎᓯᒪᔪᖅ: ᓄᓇᕗᑦ ᒐᕙᒪᖓᑕ ᓄᖑᔪᐃᑦᑐᒧᑦ ᐊᑐᐊᒐᕐᓄᑦ ᐅᖃᖅᓯᒪᓂᖓᑦ 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᒫᑎᐅ ᐃᓚᓯᕗᐃᑦᔅ  

ᐊᐅᓚᑦᑎᔨ, ᑐᓴᐅᒪᑎᑦᑎᓂᕐᒧᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  

ᓄᓇᕗᑦ ᒐᕙᒪᖓ 

(867) 975-7818 

millaszewicz@gov.nu.ca 

 

http://www.uranium.gov.nu.ca/

ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᕐᒧᑦ ᐊᑐᐊᒐᖅ ᑎᑎᕋᖅᓯᒪᔪᑦ  

ᓄᓇᕗᑦ ᒐᕙᒪᒃᑯᑦ ᐅᔭᕋᖕᓂᐊᕐᓂᕐᒥ ᐃᒃᐱᒋᔭᖃᖅᐳᑦ ᐱᒻᒪᕆᐅᒋᔭᐅᓪᓗᓂ ᑮᓇᐅᔭᓕᐅᕈᑕᐅᔪᓐᓇᕐᓂᖓᓂᒃ ᓈᒻᒪᒃᓯᓕᕈᑕᐅᓗᓂ 

ᓄᓇᕗᒥᐅᑦ ᐃᓄᒋᐊᒃᓯᕙᓪᓕᐊᓂᖓᓄᑦ ᐊᒻᒪᑦᑕᐅᖅ ᐃᖅᑲᓇᐃᔭᕐᕕᐅᔪᓐᓇᕐᓂᖏᓐᓄᑦ ᐊᒃᑐᐊᓂᓖᓪᓗ ᐊᔪᖅᑕᐅᙱᑦᑐᑦ 

ᐱᕙᓪᓕᐊᓂᐅᔪᓐᓇᕐᓂᖏᓐᓄᑦ ᓄᓇᕗᒥᐅᓄᑦ.  

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᓄᖑᔪᐃᑦᑐᒥᒃ ᕿᓂᕐᓂᖅ ᐊᒻᒪ ᐅᔭᕋᖕᓂᐊᕐᕕᖕᓂ ᐱᒻᒪᕆᐅᓂᖓᓂ 

ᑲᒪᒋᔭᐅᖃᑦᑕᕆᐊᖃᑦᖅᖢᑎᒃ ᒐᕙᒪᒃᑯᓐᓄᑦ ᐱᔾᔪᑕᐅᓪᓗᓂ ᖃᓄᐃᑦᑑᓂᖓ ᓄᖑᔪᐃᑦᑐᖅ ᐊᒻᒪ ᑖᒃᑯᓇᙶᓪᓚᑦᑖᖅᑐᑦ, 

ᐱᐅᓯᕆᔭᐅᓯᒪᔪᖅ ᐊᑐᖅᑕᐅᔾᔪᓯᖅ ᑕᒪᐃᓐᓄᑦ ᓴᐃᓕᔪᒦᑦᑐᓄᑦ ᐊᒻᒪ ᐅᐃᒪᓇᖅᑐᒦᑦᑐᓄᑦ ᐱᔾᔪᑎᒋᕙᒃᑕᖏᓐᓄᑦ, 

ᐊᑦᑕᕐᓇᓕᕈᓐᓇᖅᑐᓪᓗ ᐃᓄᐃᑦ ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐊᕙᑎᑦᑎᓐᓄᑦ.  

ᓄᓇᕗᑦ ᒐᕙᒪᖓ ᐃᓕᑕᖅᓯᐅᒪᖕᒪᑦ ᑭᒡᒐᖅᑐᐃᕕᐅᔪᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᐊᒻᒪ ᓄᓇᕗᒻᒥ ᐃᒪᓕᕆᔩᑦ 

ᐱᒋᐊᖅᑎᑕᐅᓯᒪᓂᖓ ᒪᓕᒃᑕᐅᓪᓗᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒃᑯᑦ ᒪᓕᒐᓕᐊᖑᑎᓪᓗᒍ ᓄᖑᔪᐃᑦᑐᒥᒃ ᕿᓂᕐᓂᖅ 

ᐊᒻᒪ ᐅᔭᕋᖕᓂᐊᕐᓂᖅ.  

ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᓄᖑᔪᐃᑦᑐᖅ ᒪᓕᖕᓂᖓᓂᒃ ᓄᓇᕐᔪᐊᕐᒥ ᐊᖏᖃᑎᒌᒍᑕᐅᓯᒪᔪᓂᒃ ᐊᒻᒪ ᑲᓇᑕᒥ ᒪᓕᒐᕐᓂᒃ. 

ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᖕᒪᑕ ᐱᓕᕆᐊᒃᓴᓂᒃ ᑲᒪᒋᔭᒃᓴᓂᒡᓗ ᑲᓇᑕᒥ ᓄᖑᔪᐃᑦᑐᕐᒧᑦ ᐊᑦᑕᕐᓇᖅᑕᐃᓕᒪᑎᑦᑎᔨᓄᑦ.   

ᓄᓇᕗᑦ ᒐᕙᒪᒃᑯᑦ ᐱᕕᖃᓕᕌᖓᑕ ᑐᓴᖅᑎᑦᑎᔭᕆᐊᒃᓴᖅ ᐱᓕᕆᐊᒥᒃ ᓄᖑᔪᐃᑦᑐᓕᕆᔪᓂᒃ ᐱᕙᓪᓕᐊᓂᐅᓗᑎᒃ ᐱᓕᕆᐊᒥᒃ, 

ᐱᓕᕆᐊᒃᓴᖅ ᐊᐅᓚᑕᐅᖃᑦᑕᕐᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ ᓄᖑᔪᐃᑦᑐᓂᒃ ᕿᓂᕐᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ 

ᒪᓕᒃᑕᐅᒋᐊᖃᖅᑐᓂᒃ ᐋᖅᑭᒃᓯᒪᔪᑐᑦ ᐊᑖᓂ. 

ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᓂᐊᖅᐳᑦ ᕿᓂᕐᓂᐅᔪᒥᒃ ᐅᔭᕋᖕᓂᐊᕐᓂᕐᒥᒡᓗ ᓄᖑᔪᐃᑦᑐᒥ ᐅᑯᐊ ᒪᓕᒃᑕᐅᒋᐊᖃᖅᑐᑦ 

ᒪᓕᒃᑕᐅᓗᑎᒃ:  

1. ᓄᖑᔪᐃᑦᑐᖅ ᐅᔭᕋᖕᓂᐊᖅᑕᐅᔪᖅ ᓄᓇᕘᒥ ᐊᑐᖅᑕᐅᑐᐃᓐᓇᕐᓗᓂ ᑭᓯᐊᓂ ᓴᐃᓕᔾᔪᑕᐅᓗᓂ ᐊᒻᒪᓗ ᐊᕙᑎᒧᑦ 

ᑲᒪᒋᔭᐅᑦᑎᐊᕈᓐᓇᕐᓗᓂ.  

2. ᓄᓇᕗᒥᐅᑦ ᐱᕐᔪᐊᓛᖑᓗᑎᒃ ᐱᔪᓐᓇᕐᓂᖅᑖᖃᑕᐅᓯᒪᓗᑎᒃ ᓄᖑᔪᐃᑦᑐᓕᕆᔪᓂᒃ ᕿᓂᕐᓂᕐᒥᒃ ᐅᔭᕋᖕᓂᐊᕐᓂᕐᒧᓪᓗ 

ᐱᓕᕆᐊᖑᔪᓂᒃ.  

3. ᖃᓄᐃᙱᑦᑎᐊᕐᓂᕐᒧᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᓄᑦ ᓄᖑᔪᐃᑦᑐᓕᕆᔪᓂᒃ ᐅᔭᕋᖕᓂᐊᕐᕕᓕᕆᔪᓂᒡᓗ 

ᓄᓇᕗᒥᓗᒃᑖᖅ ᓴᐳᔾᔭᐅᓯᒪᓂᐊᖅᐳᑦ ᑲᓇᑕᒥ ᒪᓕᒃᑕᐅᕙᒃᑐᓂᒃ.  

4. ᐊᕙᑎᒧᑦ ᒪᓕᒃᑕᐅᕙᒃᑐᑦ ᐅᖃᐅᓯᐅᑦᑎᐊᒃᑲᓐᓂᖅᐸᒡᓗᑎᑦ ᓄᖑᔪᐃᑦᑐᑦ ᕿᓂᖅᑕᐅᑎᓪᓗᒋᑦ ᐅᔭᕋᖕᓂᐊᕐᓂᓕᕆᑎᓪᓗᒋᓪᓗ, 

ᐱᓗᐊᖅᑐᒥᒃ ᓄᓇᒧᑦ, ᐃᒪᕐᒧᑦ ᐊᒻᒪ ᓂᕐᔪᑎᓄᑦ ᐆᒪᔪᓄᑦ.  

5. ᓄᖑᔪᐃᑦᑐᒥᒃ ᕿᓂᕐᓂᖅ ᐊᒻᒪ ᐅᔭᕋᖕᓂᐊᕐᓂᖅ ᐃᐃᑲᔪᖅᓱᖅᑕᐅᔭᕆᐊᖃᖅᐳᑦ ᓄᓇᕗᒥᐅᓄᑦ, ᓄᖑᔪᐃᑦᑐᓕᕆᕝᕕᐅᔪᒥᒃ 

ᓄᓇᓖᑦ ᐱᔭᐅᓗᐊᙳᐊᕐᓗᑎᒃ.  

 

 


